
TIÄĐÁTTÂS ČONÂSJUÁVHOID: 
 
Ášáskutteevirgádâh, riehtituulhah, äššivyeijeeh já riehtijotteemišedeijeeh, riehti-išetoimâttuvah 
 
Koronavirusist šaddeh tuámustoovli tooimân raijiittâsah. 
 
Tuámustoovlih láá ohtsâškode teháliih palvâlusah já toh kalgeh huolâttiđ aalmugjesânij riehtitorvoost puoh 
tiilijn. Siämmáá ääigi meid tuámustoovlih kalgeh jieijâs uásild uásálistiđ toimáid koronavirus levânem 
estimân. 
 
Tuámustoovlih sättih karttâđ prioristiđ pargoidis já raijiđ tooimâs väldimáin kuittâg huámmášumán 
äššiuásálij já ohtsâškode velttidmettum riehtitorvotáárbuid. Taat uáivild, ete motomij aašij kieđâvuššâm 
maŋeduvvoo já jo soppum čokkânmeh kiässojeh maasâd.  
Tooimâ nubásmem kuhheed almolávt kieđâvuššâmaaigijd. 
 
Tuámustoovlih viestâdeh toimânubástusâin jieijâs palvâlemsiijđoin. 
 
Jo soppum čuákkimkieđâvušmeh: 
 
Tiervâsvuotân vuáđuduvvee maasâdkeessimpivdemáid mietih. Pyeccen tâi jis lii painâšum, ij koolgâ puáttiđ 
čuákkimkieđâvušmân. 
 
Kieđâvušmij máhđulijn maasâdkesimijn já nubástusâin almotteh povdiittâs finnim äššiomâháid já 
tuođâšteijeid. Áášán lohtâseijee eres persovnpeelijd – ášáskutteeh, išedeijeeh, tuulhah – viggeh juksâđ 
persovnlávt tâi šleđgâpoostâ peht, mutâ táárbu mield lii máhđulâš já joba suovvum, ete kieđâvuššâm vyelni 
orroo ääši tâi eres tiäđuštâllâm uásild váldoo njuolgist ohtâvuođâ tuámustoovlin. Tiäđuštâlmáid västideh 
nuuvt jotelávt ko máhđulâš. 
 
Eres ášástâllâm tuámustoovlist: 
 
Tuámustoovli äššigâspalvâlem tuáimá táválávt, jis tuámustoovli jieijâs palvâlemsiijđost ij lah almottum 
spiekâstâhäigitaavluin. Máhđulâšvuođâi mield kolgâččij ášástâlmist kevttiđ vuosâsaajeest puhelin já 
šleđgâpoostâ. 
 
Njuámumist suoijim tuámustoovlist: 
 
Tuámustoovlist ášástâldijn kalga toollâđ huolâ šiev kietâ- já kuorssâmhygieniast já toimâđ mudoi-uv 
tiervâsvuođâvirgeomâhái adelem ravvui miäldásávt. Tuámustoovlij jieijâs pargeeh nuávditteh siämmáid 
ravvuid. Tuámustoovlist kalga nuávdittiđ meid máhđulijd laseravvuid moh kuleh ovdâmerkkân soojijn 
jotemân. 

